
ArendioSane, qui {e font icy adorer, [23] promettans
qu'ils deftourneroit les malheurs dont le Ciel les me-
nace. Ces abufeurs firent iofier tous les refforts que
les fonges, & leur ceruelle creufe leur peut {uggerer,
afin de faire pleuuoir, mais en vain, le Ciel eftoit
d'airain a leurs fottifes. Il y eut vn de ces Sorciers
nommé 7Zelorenkaegnon plus fameux que les autres,
qui promift merueilles, pourueu que tout le Pays luy
fift vn prefent de la valeur de dix haches, fans con-
ter vne infinité de feftins: mais ces efforts furent en
vain, il auoit beau fonger, feitiner & danfer, il n’en
tomboit pas vne goutte d’eau, de forte qu’il cofeffoit
qu’il n’en pouuoit venir a bout, & affeuroit que les
bleds ne meuriroient point; mais le mal eftoit pour
nous, ou plutoft le bon-heur, qu’il difoit qu’il eftoit
empefché de faire pleuuoir par vne Croix qui eft vis
a vis de noftre porte, & que la maifon des Francois
eftoit vne maifon de demons, ou de gens méfaifans
qui eftoiét venus en leur Pays afin de les faire mou-
rir. Quelques-vns encheriffans 1a deffus difoient que
parauanture nous auions des reffentimens de la mort
d’Eftienne Bruflé, & que nous voulions tirer ven-
geance de tout le Pays pour la mort d’vne feule per-
fonne. [24] D’autres adiouftoient que les Algonquins
leur auoient dit que les Frangois ne venoient icy que
pour les faire mourir, & que d’eux eftoit prouenué la
contagion de I'année paffiée. En {fuite de ces difcours
on nous difoit que nous abatiffions la Croix, & que fi
les bleds ne meuriffoient pas, on nous pourroit bien
affommer ainfi comme on fait icy les Sorciers, &
autres gens pernicieux. Quelques-vns, a noftre grand
regret & creue-cceur, difoient qu'ils abbattroient la
Croix, & vinrent iufques a ce poinct, que des ieunes
gens en ayants fait vne autre, & l'ayans plantée fur



